
1. HYRJE 

Parlamenti mbetet institucioni kryesor i politikës në Shqipëri, përfaqësimi 

parlamentar mbetet synimi i të gjithë aktorëve politikë dhe aktiviteti parlamentar 

është burimi kryesor i referimit në media. Asnjë aktivitet tjetër nuk ka më shumë 

impakt për qytetarët dhe vendin, sesa ai parlamentar, asnjë institucion nuk ka më 

shumë lidhje direkt me qytetarët, sesa në rastin e parlamentit.  

Jeta parlamentare ka pritshmëri të mëdha, sidomos me krijimin e legjislaturave të 

reja pasi: qytetarët votues besojnë se çdo përbërje e re parlamentare do të ofrojë 

më shumë mundësi për mirëqeverisje, mediat tregojnë interes më të madh rreth 

përbërjes dhe bilancit parlamentar, institucionet e tjera burojnë nga parlamenti ose 

raportojnë në parlament, raportet ndërkombëtare mbi Shqipërinë e shohin atë si 

etalon për nivelin e demokracisë funksionale.  

Shumica e legjislaturave parlamentare dhe një pjesë e madhe e deputetëve ndër 

vite kanë pasur vlerësime më shumë kritike sesa pozitive. Zhgënjimi qytetar ka 

bërë që shpesh parlamenti të renditet ndër institucionet me nivelin më kritik të 

besimit publik, por në tërësi mosbesimi tek politika ka ecje proporcionale me 

mosbesimin tek parlamenti dhe tek aktorët e tjerë publikë.  

Kushtetuta e RSH i njeh parlamentit rol thelbësor në kontrollin dhe balancën e 

pushteteve, si dhe monopolin e procesit ligjvënës. A e përmbush parlamenti aktual 

këtë rol? A është parlamenti institucioni që meriton të shihet si tempull i 

demokracisë? A përfaqësojnë deputetët pritshmëritë dhe sfidat e vendit? A ka 

parlamenti kapacitete dhe potenciale reformatore? A janë deputetët të aftë të 

krijojnë të ardhme më të mirë për vendin? A janë deputetët të aftë, me integritet, të 

ndershëm dhe profesionistë, modele qytetare dhe produkte të legjitimitetit të 

pakontestueshëm? Cilat janë limitet e aktivitetit parlamentar? Çfarë bëjnë dhe nuk 

bëjnë deputetët? A duhen përmirësuar baza ligjore dhe administrative lidhur me 

aktivitetin e deputetëve dhe në tërësi me aktivitetin parlamentar? Cilat janë tiparet 

kryesore të raporteve midis qytetarëve dhe të zgjedhurve? Rekomandime dhe 

sugjerime për të ardhmen. Këto janë disa nga pyetjet që marrin përgjigje në këtë 

anketim me qytetarët lidhur me perceptimin e tyre për parlamentin, deputetët dhe 

sistemin tonë përfaqësues.  

Instituti i Studimeve Politike (ISP) ka përvojë të gjatë në monitorimin e Kuvendit: 

gjatë 2016-2017 me mbështetjen e fondacionit gjerman Friedrich Ebert, gjatë 

periudhës 2017-2020 me mbështetjen e ambasadës së Holandës në Shqipëri dhe 

gjatë periudhës 2021-2023 me mbështetjen e Ambasadës së Zvicrës në Shqipëri. 

ISP ka monitoruar edhe aspekte të veçanta të aktivitetit parlamentar, siç janë: 

respektimi i Kodit të Etikës dhe parandalimi i konfliktit të interesit, dekriminalizimi 

dhe integriteti i kandidatëve për deputetë dhe më pas edhe i deputetëve gjatë 

ushtrimit të aktivitetit parlamentar, etj.  

ISP ka kryer sondazhe dhe anketime të qytetarëve mbi deputetët dhe anasjelltas, të 

deputetëve për raportin e tyre me qytetarët, si dhe trajnime të ndryshme me 

deputetë dhe administratën parlamentare, dhe një numër të madh studimesh 

specifike mbi parlamentin dhe aktivitetin parlamentar.  

Instituti i Studimeve Politike (ISP) me mbështetjen e Agjencisë Zvicerane për 

Zhvillim dhe Bashkëpunim, si dhe Ambasadën  e Zvicrës në Tiranë, prej vitit 2022 

po monitoron Kuvendin, aktivitetin parlamentar në Shqipëri si dhe perceptimin e 

qytetarëve për këtë institucion. Qëllimi i këtij monitorimi është njohja, evidentimi 

dhe promovimi i bilancit parlamentar, rolit të parlamentit, standardeve të 

transparencës dhe të llogaridhënies, të përfaqësimit dhe të funksionit kushtetues 

të institucionit të Kuvendit. Projekti aktual shtrihet deri në vitin 2023 dhe në 

funksion të tij është edhe platforma online www.deputetim.al. ISP beson se 

monitorimi i Kuvendit dhe i veprimtarisë parlamentare është një kontribut për 

forcimin e shtetit ligjor dhe një demokracie funksionale në Shqipëri.  

Në funksion të kësaj nisme, ISP zhvilloi anketimin online duke u mundësuar 

qytetarëve të shprehin opinionin dhe perceptimin e tyre konfidencial lidhur me disa 

çështje që kanë të bëjnë me rolin e deputetëve, pritshmëritë publike, sistemin 

përfaqësues dhe standardet e transparencës. Kampioni përfshiu 831 qytetarë të 

moshës +16 vjeç nga 12 qarqet e Republikës së Shqipërisë, shpërndarja në gjini 

49% meshkuj dhe 51% femra, me nivele të ndryshme të arsimimit. Si në rastet e 

tjera të anketimeve të formatit online, për të rritur mundësinë e përfshirjes së 

qytetarëve në numër dhe diversitet demografik, ISP publikoi linkun në formën e 

reklamës së paguar në rrjetet sociale facebook, twitter, instagram, linkedin. 

http://www.deputetim.al/

2. GJETJET KRYESORE

 Dy në tre qytetarë e shohin parlamentin si institucioni kryesor vendimmarrës (66%),

megjithëse ky perceptim nuk e justifikon besimin e qytetarëve ndaj tij.

 Në aspektin e veprimtarisë së parlamentit aktual, 80% e qytetarëve deklarojnë se

parlamenti nuk e kontrollon qeverinë dhe kryeministrin, - e kundërta e përgjegjësisë së

tij kushtetuese. Po ashtu, 75% mendojnë se parlamenti nuk po bën një punë të

lavdërueshme, 67% e kritikojnë atë se nuk miraton akte bazuar në konsultime publike

dhe se 64% mendojnë se parlamenti nuk ka miratuar reforma të rëndësishme.

 Në aspektin etik parlamenti aktual perceptohet në masë shumë të lartë si institucion që

përdor gjuhë denigruese ( 90%) dhe diskriminuese (74%), se ka mungesë së rregullave

etike dhe transparencë  (   79%).

 Mbi 80% e qytetarëve të përfshirë në anketim pohojnë se parlamenti ka deputetë të

inkriminuar, 85% mendojnë se parlamenti ka deputetë të korruptuar dhe se  84%

mendojnë se ka deputetë në konflikt interesi. Perceptimi jo pozitiv për parlamentin si

institucionin bazë ligjvënës të shtetit demokratik rezulton të jetë i qartë, sepse numri i

atyre që janë të pavendosur dhe të cilët nuk kthejnë  përgjigje është tepër i ulët.

 Grupet parlamentare, sipas perceptimit qytetar, mbeten në varësi të plotë të urdhrave të

partisë (96%) dhe kanë mungesë të demokracisë së brendshme (84%). Nga ana tjetër,

rreth gjysma e qytetarëve (51%) mendojnë se grupet parlamentare duhet të kenë buxhet

dhe staf të pavarur, si një formë për të rritur rolin dhe integritetin e tyre.

 Deputetët e parlamentit aktual janë në varësi të partisë së tyre, duke qenë se 80% e

qytetarëve mendojnë se ata nuk dalin asnjëherë nga linja e partisë së tyre dhe po ashtu

82% e tyre pohojnë se vota e deputetëve nuk është asnjëherë kundër partisë që

përfaqësojnë në Parlament.

 Në aspektin ligjor 2/3 e qytetarëve mendojnë se deputetët nuk i njohin ligjet të cilat

miratojnë dhe se deputetët nuk respektojnë ligjet dhe Rregulloren e Kuvendit. Përafërsisht

i njëjti rezultat negativ lidhet me rastet e mungesës së aftësisë së deputetëve për të

miratuar ligjet.

 83% e qytetarëve aprovojnë se deputetët nuk konsultohen me zgjedhësit për ligjet që

miratojnë dhe se 73% e tyre mendojnë se nuk respektohet kritika dhe mendimi ndryshe.

 Arsyet se kur duhet të japë dorëheqjen deputeti, në perceptimin publik, rezultojnë të

lidhen më tepër me çështje   si blerja e votave (84%), kur janë nën hetim (82%), kur

nuk justifikojnë dot pasurinë e tyre (79%) dhe miratojnë ligje në konflikt interesi (79%). 

Arsyet më pak të lidhura me dorëheqjen, nga 16% në 36%, lidhen me raste si emërimi 

ministër, mbush moshën e pensionit, ndryshon parti politike apo ka biznes privat. 

 Arsyet se kur duhet të penalizohet deputeti rezultojnë pothuaj njëzëri (82%-93%) të

lidhen me raste kur miratojnë ligje/akte antikushtetuese ose klienteliste, votojnë

ligje/akte që nuk i kuptojnë, nuk njohin kushtetutën dhe rregulloren, përdorin postin

për të kryer punësime dhe kur fyejnë kolegët apo qytetarët ose përdorin fjalë seksiste

dhe diskriminuese.

 Mbi 3/4 nuk dyshojnë në penalizimin financiar të deputetëve kur ata mungojnë në

séance  plenare në parlament, kur bëjnë deklarata të pavërteta si dhe në rastet kur

deputetët  nuk mbajnë fjalime dhe as debatojnë.

 Aktivitetet më të rëndësishme të deputetit janë të lidhura me bërjen publike të çdo

vendimmarrje parlamentare 82%, të jetëshkrimit të tij/saj 73%, të çdo burimi financimi

73%, si edhe realizimi i takimeve periodike me zgjedhësit 64%.

 Suksesi i deputetit varet më së shumti nga përvoja e tij politike 77%, mbështetja e

partisë 76%, llogaridhënia në elektorat 72%, respektimi i rregullores dhe ligjit 76%,

marrja pjesë rregullisht në mbledhje 70% dhe nga mbështetja e ndërkombëtarëve

69%.

 Sistemi aktual përfaqësues nuk shihet shumë pozitivisht nga qytetarët. Pothuaj

gjysma mendojnë se: nuk ka prodhuar parametra më të mirë se i mëparshmi, nuk i

jep vlera meritokracisë dhe aftësisë, nuk lidh qytetarin me kuvendin/vendimmarrjen,

nuk i detyron deputetët të jenë transparentë dhe nuk zgjedh deputetin që qytetarët

duan dhe krijon varësi të deputetëve nga donatorët elektoralë. Për më tepër më

shumë se gjysma pohojnë se nuk ka dhënë parlamentin që duan dhe së i bën deputetët

të varur nga kryetari  i partisë.

 Raste pozitive të vlerësimit të sistemit aktual lidhen me 59%, të cilët mendojnë se ai

rrit konkurrencën midis kandidatëve për deputetë, 56%, që nuk mundëson hyrjen e të

rinjve në  politikë dhe 51%, që siguron përfaqësim më të madh gjinor.

3. REZULTATET E DETAJUARA TË ANKETIMIT 

Veprimtaria parlamentare përbën një ndër themelet e forcimit të shtetit ligjor dhe 

përmirësimit të demokracisë funksionale në Shqipëri. Vlerësimi i rolit të parlamentit 

aktual, grupeve parlamentare dhe deputetëve nëpërmjet pyetjeve të drejtuara 

qytetarëve pasqyron perceptimin publik mbi këto organe dhe shërben për matjen e 

cilësisë së aktivitetit parlamentar, veprimtarinë e tyre politike, nivelin e efikasitetit dhe 

rezultatet në shërbim të demokracisë përfaqësuese. 

 

 

3.1. VLERËSIMI MBI PARLAMENTIN AKTUAL 

Problematikat më të mëdha sipas qytetarëve në parlamentin aktual lidhen direkt me 

deputetët, etikën dhe konfliktin e interesit në këtë institucion.  

 Të anketuarit pohojnë që parlamenti ka deputetë të inkriminuar dhe korruptuar në 

masën 80% dhe 85% si dhe evidentojnë në masën 84% se ky institucion ka raste të 

konfliktit të interesit. 

 Edhe në rastin e gjuhës në parlament, perceptimi është tepër negativ, 74% pohojnë 

se përdoret gjuhë diskriminuese, 90% që përdoret gjuhë denigruese dhe 82% që 

nuk respektohet kodi i etikës. Ky rezultat mbështetet edhe nga mos dakordësia e 

tyre në masën 79% për mungesën e rregullave etike dhe transparencës në 

parlament. 

 Pothuaj të njëjtat shifra mosdakordësie shfaqen dhe në një nivel më përgjithësues 

të veprimtarisë së parlamentit aktual sidomos kontrolli ndaj qeverisë dhe kryeministrit 

në masën 80% dhe mos bërjen e një pune të lavdërueshme në masën 75%. 

Mosdakordësi shfaqet edhe për miratimin e reformave të rëndësishme në masën 

64%, miratimin e akteve pas konsultimeve publike në masën 67% dhe 

transparencën në masën 71%. 

 Pavarësisht perceptimeve jo pozitive për pohimet e mësipërme, qytetarët ende e 

konsiderojnë parlamentin si institucionin kryesor vendimmarrës në masën 66%. Por 

pothuaj 3/4 e tyre nuk mendojnë që ky institucion po justifikon besimin e vetë 

qytetarëve dhe gjithashtu nuk janë dakord që drejtimi i tij po bëhet në mënyrë të 

moderuar. Të mbështetura këto rezultate edhe nga perceptimi i më tepër se 3/5 të 

tyre të cilët nuk bien dakord që parlamenti aktual është më profesional se ai 

mëparshmi. 

 Ndërkohë shifrat e dakordësisë për veprimtaritë e mësipërme si dhe për detyrimet 

procedurale dhe ligjore të parlamentit janë në nivele tepër të ulëta, duke variuar në 

marzhin 2%-15%. 

 Si rrjedhim, në perceptimin e të anketuarve, parlamenti aktual nuk tregon të 

përmbushë një pjesë të mirë të funksioneve që i përkasin këtij institucioni. Tregues i 

qartësisë së këtij perceptimi është niveli tepër i ulët i përgjigjeve “nuk e di” nga ana e 

të anketuarve, nga 0.1% (miratimi i reformave të rëndësishme) deri në masën 6.5% 

(nuk ka konflikt interesi). 

 

 

-100.0 -50.0 0.0 50.0 100.0

Është institucioni kryesor vendimmarrës

Kontrollon qeverinë dhe kryeministrin

Po miraton reforma të rëndësishme

Po bën punë të lavdërueshme

Po justifikon besimin e qytetarëve

Është më profesional sesa ai më përpara

Nuk ka deputetë të korruptuar

Nuk ka deputetë të inkriminuar

Është transparent dhe i hapur

Miraton akte pas konsultimeve publike

Drejtohet në mënyrë të moderuar

Ka rregulla etike dhe transparence

Nuk përdor gjuhë diskriminues

Nuk përdor gjuhë denigruese

Respekton Kodin e Etikës

Nuk ka raste të konfliktit të interesit

Sa dakord ose jo dakord jeni me thëniet e mëposhtme për sa i përket 
Parlamentit aktual: 

Aspak dakord Jo dakord Dakord Plotësisht dakord

Nga 16 veprimtari për të cilat janë pyetur qytetarët, 7 prej tyre tregojnë një nivel 

neutraliteti të konsiderueshëm ku rreth 1/5 e të anketuarve tregojnë të jenë asnjanës, 

përkatësisht për miratimin e reformave të rëndësishme 21%, bën punë të 

lavdërueshme 21%, justifikon besimin e qytetarëve 20%, është më profesional se ai i 

mëparshmi 18%, është më transparent dhe më i hapur 20%, miraton akte pas 

konsultimeve publike 20% dhe drejtohet në mënyrë të moderuar 16%. 

Si pasojë, me këto rezultate kuptojmë një opinion publik, i cili më shumë percepton që 

parlamenti nuk i kryen se sa i kryen funksionet e tij. Ky fakt mund të sjellë masë të lartë 

mosbesimi qytetar në një prej shtyllave bazë të shtetit demokratik dhe të së drejtës, e si 

pasojë deri në delegjitimin e  këtij institucioni përfaqësues. 

 

 

3.2. VLERËSIMI MBI GRUPET PARLAMENTARE 

Në pyetjen lidhur me grupet parlamentare të parlamentit aktual, të anketuarit tregojnë 

një perceptim pothuaj të plotë të varësisë së tyre nga urdhrat e partisë 96% dhe 

mungesë të demokracisë së brendshme në nivel tepër të lartë 84%. Sikurse në 

përgjigjet mbi parlamentin si institucion, edhe në rastin e grupeve parlamentare 

rishfaqet problematika e mungesës së transparencës dhe rregullave etike në masën 

77%. 

Interesant është fakti se kur janë pyetur nëse grupet parlamentare duhet të kenë 

pavarësi nga partia, të anketuarit të cilët e kanë pohuar këtë thënie janë 24% më pak 

se ata të cilët pranojnë varësi të tyre nga urdhrat e partisë. Në këtë rast 12% e të 

anketuarve kanë qëndrim neutral dhe 14% nuk janë dakord për pavarësi, ndërkohë që 

në pyetjen e parë për këto dy kategori masa është 2%. Ky rezultat tregon që ka një pjesë 

të vogël të qytetarëve shqiptarë, të cilët e mendojnë të drejtë varësinë nga partia të 

grupeve parlamentare. 

Ndërkohë që në rastin se nëse duhet të kenë buxhet dhe staf të pavarur respondentët 

janë dakord 50%, jo dakord 32% dhe neutral 12%, duke treguar më tepër ekuilibër midis 

të qenit dakord ose jo në këtë çështje krahasuar me pyetjet e tjera. Këto rezultate mund 

të konsiderohen disi kontradiktore duke qenë se të anketuarit janë dakord që grupet 

parlamentare të kenë pavarësi nga partia, por në anën tjetër më pak prej tyre janë 

dakord për pavarësi buxhetore dhe stafi. 

3.3. VLERËSIMI MBI VEPRIMTARINË E DEPUTETIT 

Problem tjetër i cili del në pah nga përgjigjet e të anketuarve është perceptimi i mos 

njohjes së ligjeve të cilat deputetët miratojnë në parlament. 2/3 e tyre e pohojnë këtë 

perceptim. E ndjekur me pothuaj të njëjtat shifra, 60% e të anketuarve perceptojnë se 

deputetët nuk e respektojnë ligjin dhe rregulloren e Kuvendit. Kjo e dhënë tregon për një 

situatë kontradiktore në thelb, duke qenë se Kuvendi është institucioni bazë ligjvënës në 

një shtet demokratik ndërkohë që perceptimi i qytetarëve është që përfaqësuesit e tyre 

në Kuvend nuk i zbatojnë apo njohin ligjet dhe bazën rregullatore të tij. 

Këtë këndvështrim e mbështesin edhe përgjigjet e tjera sipas të cilave aprovohet 

pothuaj unanimisht se deputetët nuk dalin asnjëherë nga linja e partisë së tyre 80% dhe 

se vota e tyre nuk është asnjëherë kundër partisë së cilës përfaqësojnë në Parlament 

82%.  

Kanë rregulla etike dhe transparencë

Kanë demokraci të brendshme

Nuk varen nga urdhrat e partisë

Duhet të kenë buxhet e staf të pavarur

Duhet të kenë pavarësi nga partia

Sa dakord ose jo dakord jeni me thëniet e mëposhtme për sa i përket grupeve 
parlamentare të parlamentit aktual

Aspak dakord Jo dakord Dakord Plotësisht dakord

Këto të dhëna nënkuptojnë një shkëputje në nivel të lartë të lidhjes mes dy kategorive 

dhe si pasojë edhe një shkëputje në kohë të besimit midis të zgjedhurit (deputetit) dhe 

zgjedhësit (votuesit), rezultat i cili mbështetet nga 83% e atyre të cilët mendojnë se 

deputetët nuk konsultohen me zgjedhësit për ligjet që miratojnë. Kjo shkëputje mund të 

interpretohet gjithashtu edhe si pasojë e sistemit aktual zgjedhor. 

Një problematikë tjetër, e cila del në pah nga përgjigjet është mosrespektimi i kritikës 

dhe mendimit ndryshe 73%, ndërkohë që duhet të ishte e kundërta në një sistem 

demokratik përfaqësues. 

Interesante janë përgjigjet e pyetjeve të cilat lidhen me aftësinë e deputetëve dhe 

nivelin e trajnimit dhe informimit të tyre lidhur më përgjegjësitë/detyrat e veta. 2/3 e të 

anketuarve nuk dakordësohen me thënien që deputetët kanë aftësi të miratojnë ligjet 

dhe pothuaj në të njëjtën masë deputetët nuk perceptohen të kenë trajnim dhe informim 

mjaftueshëm mbi përgjegjësitë dhe detyrat e tyre. Vetëm 1/3 e tyre mendojnë të 

Janë të trajnuar dhe të informuar mbi 
përgjegjësitë/detyrat e tyre

Janë të aftë të miratojnë ligje

Aftësia e tyre për fjalime u rrit imazhin publik

E pranojnë dhe respektojnë kritikën dhe 
mendimin ndryshe

Respektojnë ligjet dhe rregulloren e Kuvendit

I njohin mirë ligjet që miratojnë

Konsultohen me zgjedhësit për ligjet që votojnë

Votojnë gjithnjë sipas linjave politike

Nuk mund të votojnë kundër partisë së tyre

Sa dakord ose jo dakord jeni me thëniet e mëposhtme për sa i përket deputetëve 
të parlamentit aktual:

Aspak dakord Jo dakord Dakord Plotësisht dakord

kundërtën, tregues jo pozitiv ndaj nivelit të perceptimit të përfaqësuesve të tyre në 

institucionin bazë ligjvënës në vend. 

Në këndvështrimin e marrëdhënieve publike, qytetarët i japin një peshë mesatare 

aftësisë së deputetëve për fjalime, e cila si pasojë ndikon në rritjen e imazhit të tyre në 

publik 54%. Ata të cilët nuk janë dakord me këtë pohim janë 34% dhe 10% janë neutral 

ndaj këtij këndvështrimi. 

 

3.4. VLERËSIMI MBI RASTET E DORËHEQJES SË DEPUTETIT  

Në pyetjen se kur duhet të japë dorëheqje deputeti është e qartë se qytetarët 

dorëheqjen tij e lidhin më tepër me veprimtari të cilat shkelin ligjin gjatë procesit 

zgjedhor si: blerja e votave 84%, kur janë nën hetim 82%, kur nuk justifikojnë dot pasurinë 

e tyre dhe kur miratojnë ligje në konflikt interesi të dyja në masën 79%, kur i 

sekuestrohet pasuria familjare 67% dhe kur akuzohet për skandale 65%. 

Ndryshe nga praktika e qeverisë aktuale, nuk përbën çështje me rëndësi të lartë 

dorëheqja e deputetit, nëse emërohet ministër 36%. Më tej, niveli më i ulët i 

mbështetjes së dorëheqjes së deputetit lidhet me mbushjen e moshës së pensionit 

16%. 

Ndërkohë në përgjigjet që lidhen me dhënien e dorëheqjes së deputetit në rast se ai 

ndryshon parti politike apo ka biznes privat, në vend të penalizimit të deputetit me 

dorëheqje, nuk vihet re që asnjëri nga rastet të ketë peshë për të kryer këtë akt. 

Rezultatet tregojnë 21% dakordësi për rastin e ndryshimit të partisë politike dhe 18% në 

rastin e pasjes së biznesit privat. 

Masë pak më e lartë dakordësie krahasuar me kriteret e sipërpërmendura të 

perceptimit për dorëheqje të deputetit pasqyrohet kur ai përfshirjet në listën e zezë 

amerikane 43%. Ky rezultat mund të ndërlidhet me zhvillimet e fundit dhe me rritjen e 

diskutimeve në media të politikanëve shqiptarë të deklaruar apo diskutuar të jenë pjesë 

e kësaj liste. 

Si përfundim, perceptimi i përgjithshëm i lidhur me dorëheqjen e deputetëve 

përqendrohet në veprimtarinë e tyre gjatë procesit zgjedhor, pasurinë, veprimtarinë e 

tyre në parlament, konfliktin e interesit dhe skandale apo situata hetimore. 

3.5. VLERËSIMI MBI PENALIZIMET E DEPUTETIT  

Në pyetjet drejtuar qytetarëve mbi mendimin e tyre për rastet se kur duhet të 

penalizohet deputeti, rasti i vetëm kur më tepër se gjysma e tyre nuk bien dakord për 

penalizim lidhet me rastin kur deputeti akuzon rivalët politikë. 50% e respondetëve nuk 

mendojnë penalizim, 19% janë dakord dhe 32% neutralë. Pra, qytetarët aktin e akuzimit 

të rivalëve politikë e konsiderojnë mesatarisht si arsye e penalizimit të deputetit. 

Ndërkohë, nëse flasim për rastet kur miratojnë ligje/akte antikushtetuese, ligje/akte 

klienteliste, voton ligje/akte që nuk i kupton, kur nuk njeh kushtetutën dhe rregulloren, kur 

përdor postin për të kryer punësime, kur fyen kolegët apo qytetarët dhe kur përdor fjalë 

seksiste dhe diskriminuese, janë kushtet sipas të cilave qytetarët e pyetur mendojnë 

pothuaj unanimisht (82%-93%) se deputeti duhet të penalizohet. 

 

21%

36%

43%

65%

67%

79%

79%

82%

84%

Kur ndryshon parti politike

Kur emërohet ministër

Kur është në listën e zezë amerikane

Kur akuzohet për skandale

Kur miraton ligje në konflikt interesi

Kur nuk justifikon dot pasurinë

Kur është nën hetim

Kur blen vota në zgjedhje

Sipas mendimit tuaj kur duhet të japë dorëheqje deputeti?

Në raste të tjera si: denigrimi i kritikëve, kur nuk mban premtimet dhe kur nuk respekton 

standardet e gjuhës shqipe, vlerat e mbështetjes së penalizimit kanë nivel pak më të ulët 

krahasuar me rastet e mësipërme në marzhin 58%-69%. Megjithatë mbeten raste të 

cilat duhet të merren në konsideratë nga partitë parlamentare në përmirësimin e sjelljes 

dhe respektimit të kritikëve, zgjedhësve dhe sigurisht përmirësimit të njohjes dhe 

respektimit të standardeve të gjuhës shqipe prej deputetëve të tyre (kjo e fundit 

mbështetet në masën 66%). 

Ndryshe nga rastet e mëparshme, për penalizimin e deputetëve vërehet një nivel 

relativisht më i lartë i neutralitetit në qëndrim. Niveli i mëdyshjes së tyre për dakordësi, 

mund të nënkuptojë mosbesim ndaj procesit të penalizimit të deputetëve në raste të tilla 

si denigrimi i kritikëve (20%), akuzimi i rivalëve politik (32%), kur nuk mban premtimet 

(29%), kur nuk respekton standardet e gjuhës shqipe (24%). 

Kur fyen kolegët apo qytetarët

Kur denigron kritikët

Kur akuzon rivalët politikë

Kur nuk mban premtimet

Kur miraton ligje / akte antikushtetuese

Kur miraton ligje / akte klienteliste

Kur voton ligje/ akte që nuk i kupton

Kur nuk njeh Kushtetutën dhe Rregulloren

Kur nuk respekton standardet e gjuhës shqipe

Kur përdor fjalë seksiste dhe diskriminuese

Kur përdor postin për të kryer punësime

Nëse ju pyesim mbi mendimin tuaj se kur duhet të penalizohet deputeti, sa 
dakord ose jo dakord jeni me secilin nga rastet e mëposhtme:

Aspak dakord Jo dakord Dakord Plotësisht dakord

3.6. VLERËSIMI MBI AKTIVITETIN E DEPUTETIT 

Në pyetjen mbi aktivitetin më të rëndësishëm të deputetëve të parlamentit, aktiviteti i 

renditur i pari është bërja publike e çdo vendimmarrje parlamentare 82%. Më tej vijon 

me bërjen publike e jetëshkrimeve të tyre 73% dhe bërjen publike të çdo burim 

financimi po në të njëjtën masë. Qartësisht aktivitetet e renditura si më të rëndësishme 

nga qytetarët janë ato që lidhen me transparencën e veprimtarisë së deputetëve, pra 

rritje e nivelit të informacionit publik për këto veprimtari. 

 

 

Peshë mbi mesataren i është dhënë takimeve me zgjedhësit periodikisht çdo javë 64% 

dhe përsëri në kuadrin e publikimit të informacionit kërkohet që deputetët të kenë faqe 

informative interneti 51%. Qytetarët tregojnë për kërkesë të rritjes së informacionit në 

kanalin e komunikimit me drejtim nga deputeti te qytetari. 

Përdorimi i postës zyrtare elektronike pohohet vetëm në 1/3 e rasteve dhe më pak 

mbështetet rritja e pagës së deputetëve 17% si dhe bërja publike e komunikimeve të 

punës në telefon 12%. 

Në përfundim, duke konsideruar edhe nivelin e lartë të shkëputjes së besimit të votuesit 

dhe qytetarit nga deputeti si institucion përfaqësues politik, mund të supozojmë se një 

Të bëjnë publike komunikimet e punës në 
telefon

Të  kenë rrogë më të lartë mujore

Të përdorin vetëm adresa emaili zyrtar

Të kenë faqe informative interneti

Të kenë takime me zgjedhësit çdo javë

Të bëjnë publike çdo burim financimi

Të bëjnë publike CV e detajuar të tyre

Të bëjnë publike çdo vendimmarrje 
parlamentare

Sipas mendimit tuaj, cili prej aktiviteteve të renditura më poshtë, është më i 
rëndësishmi kur flasim për deputetët e parlamentit:

nga format e zvogëlimit të këtij hendeku është kryesisht nëpërmjet rritjes së nivelit të 

informacionit publik të dhënë nga deputeti lidhur me veprimtarinë e tij në parlament, 

punën e tyre (CV) dhe një ndër çështjet më të diskutuara aktualisht në politikë, të 

ardhurat e tyre të jenë publike. 

 

 

3.7. VLERËSIMI MBI PENALIZIMIN FINANCIAR TË DEPUTETIT 

Të pyetur konkretisht për rastet në të cilat deputetët duhet të penalizohen financiarisht 

të anketuarit nuk tregojnë të kenë dyshime në penalizimin e tyre nëse ata: mungojnë në 

seancat plenare në parlament në masën 80%, kur nuk mbajnë fjalime dhe as debatojnë 

në masën 71% dhe kur bëjnë deklarata të pavërteta në masën 87%. 

Bindje më të lartë për penalizim financiar ata tregojnë për rastin e deklaratave të 

pavërteta, ku 66% e tyre janë plotësisht dakord për penalizim dhe 6% neutralë. Në dy 

rastet e tjera qëndrimi neutral është 16% dhe 24 %, afërsisht 1/5 janë të dyzuar për 

penalizim. 

Sa dakord ose jo dakord jeni me thëniet e mëposhtme për sa i përket rasteve kur 
deputetët duhet të penalizohen financiarisht: 

Për të plotësuar panoramën e analizës së deritanishme, nё vijim janë pёrfshirё në 

raport dy pyetje që lidhen me “suksesin e deputetit” dhe me “vlerësimin e sistemit aktual 

përfaqësues”. Këto pyetje kanë qenë pjesë pёrbёrëse nё një pyetësor të zhvilluar nga 

ISP nё muajin Maj 2022 nё nivel kombёtar, me një kampion prej 1336 të anketuar dhe 

shpërndarje në 12 qarqet e Shqipërisë.  

Duke qenë se kjo metodologji konsiderohet se statistikisht ofron rezultate më të sakta 

krahasuar me anketimin online, përveç informacioneve shtesë ndaj pyetjeve të anketimit 

online, të dhënat shërbejnë metodologjikisht edhe si mbështetëse të rezultateve të këtij 

të fundit. 

 

3.8. VLERËSIMI MBI KRITERET E SUKSESIT TË DEPUTETIT  

Të anketuarve u është drejtuar pyetja lidhur me faktorët të cilët përcaktojnë nëse një 

deputet është i suksesshëm. Veprimtaria që lidhet me aktivitetin e tyre publik në 

parlament dhe media, rezulton të vlerësohet më pak si kriter cilësues për suksesin e 

tyre, respektivisht pohimi për suksesin e deputetëve që mbajmë fjalime është 43% dhe 

për ata që pëlqehen në media është 36%. Kështu, sado që aftësia e deputetëve për të 

mbajtur fjalime mund të ndikojë në rritjen e imazhit të tyre publik, ky aktivitet nuk përbën 

arsye primare për rritjen e suksesit të tyre. Më tej në këtë grup kriteresh futen edhe 

veprimi si të pavarur dhe votimi i të gjitha ligjeve përkatësisht 39% dhe 43%. 

Ndërkohë, rezulton se peshë më të lartë për vlerësimin e suksesit të deputetëve kanë: 

përvoja politike 77%, nëse kanë mbështetjen e partisë 76%, ata të cilët japin llogari në 

elektorat 72%, ata të cilët respektojnë ligjin dhe rregulloren 76% dhe ata të cilët marrin 

pjesë rregullisht në mbledhje 70%. 

Në vazhdimësi, faktorët që renditen janë: mbështetja e ndërkombëtarëve 69%, numri 

më i lartë i votave në zgjedhje 66%, nëse rekomandojnë ndryshime ligjore 69%, bëjnë 

debate politike 63% apo iniciojnë ligje 63%. 

Më pak qytetarë se numri i mësipërm, por përsëri mbi gjysma e tyre vlerësojnë për 

sukses veprimin e deputetëve si të pavarur 57%, marrjen pjesë në debate televizive 

58%, bërjen e interpelancave 51% dhe mbajtjen e shumë fjalimeve 50%. 

Bie në sy edhe këtu fakti se qytetarët në të gjitha rastet nuk tregojnë dyshim për t’u 

përgjigjur pyetjeve. Alternativat “nuk e di” dhe “pa përgjigje” janë në masa tepër të ulëta. 

A jeni dakord me pohimet se “Deputetët më të suksesshëm janë ata që”:

Jo Po

3.9. VLERËSIMI MBI SISTEMIN AKTUAL PËRFAQËSUES 

Rezultatet që dalin nga pyetja që i është drejtuar të anketuarve nëse sistemi politik 

aktual është  përfaqësues janë pesimiste. 

Të anketuarit kanë shprehur vlerësim të përafërt midis dakordësisë dhe jo dakordësisë 

për pyetjet mbi sistemin aktual lidhur me vlerësimin e meritokracisë dhe aftësisë, 

detyrimin e deputetëve për transparencë si dhe zgjedhjen e deputetit që do të donin. Në 

të tre rastet vlera është negative në kahun e mos dakordësisë në marzhin 5%-9%. 

Diferenca më e madhe në vlerësim për pohimet e sistemit aktual është shprehur për 

faktin se ai i bën deputetët të varur nga kryetari i partisë. Mbi 1/3 që është shprehur për 

dakordësi ose jo, mendon më tepër varësi të deputetëve ndaj kryetarit të partisë. 

Pozitive janë vlerat për pohimin e rritjes së konkurrencës midis kandidatëve për 

deputetë. Pothuaj 2/3 është dakord që sistemi aktual ndikon në rritjen e konkurrencës. 

Ata që janë dakord janë 30% më tepër se ata që nuk janë dakord. Gjithashtu vlerësim 

pozitiv në këtë pyetje vërehet edhe në rastet e mundësimit të hyrjes së të rinjve në 

politikë 56% dhe sigurimit të përfaqësimit më të lartë gjinor 52%. 

Por nga ana tjetër, perceptimi i të anketuarve për sistemin aktual zgjedhor shfaq edhe 

problematika si varësia e deputetëve nga donatorët elektoralë, ku pothuaj gjysma 

pohon varësi përkundrejt 32% që e mohojnë këtë pohim. E njëjta situatë shfaqet edhe 

për pohimin nëse ky sistem përfaqësues na ka dhënë parlamentin që duam. Pothuaj 

2/3 nuk është dakord që parlamenti aktual është parlamenti që ata duan. 

Këto vlera shprehin mungesë të theksuar legjitimiteti të sistemit demokratik 

përfaqësues për qytetarët shqiptar. Ky rezultat mbështetet nga 49% e të anketuarve të 

cilët mendojnë se sistemi aktual nuk e lidh më shumë qytetarin me 

kuvendin/vendimmarrjen dhe 48% mendojnë se nuk ka prodhuar parlament më të mirë 

se ai i mëparshmi, përkundrejt 35% dhe 36% prej tyre që janë dakord. 

Masa e atyre të cilët nuk pranojnë të përgjigjen nuk është në nivele të konsiderueshme 

dhe duke marrë në konsideratë vlerësimin negativ të mësipërm të sistemit aktual, 

nënkuptohet qëndrim i    qartë i qytetarëve ndaj sistemit aktual politik. 

Në përfundim, shqiptarët kanë vlerësim negativ për sistemin aktual politik, pasi nga 11 

faktorë të  konsideruar në këtë pyetje ata vlerësojnë si ndikim pozitiv vetëm 3 prej tyre. 

I detyron deputetët të jenë transparentë

I bën deputetët të varur nga donatorët 
elektoralë

I bën deputetët të varur nga kryetari i partisë

Lidh më shumë qytetarin me 

A jeni dakord me pohimet se “Sistemi aktual përfaqësues”:

Jo Po

4. ANEKS 

 

PËRGJIGJET E PYETËSORIT 

Sa dakord ose jo dakord jeni me thëniet e mëposhtme për sa i përket Parlamentit aktual: 

 

 Aspak 
dakord 

Jo 
dakord 

Neutral Dakord Plotësis
ht 
dakord 

Nuk 
e 
di 

Është institucioni kryesor 
vendimmarrës 

13.2 16.4 2.5 41.8 24.1 2.0 

Kontrollon qeverinë dhe kryeministrin 52.0 28.4 5.2 9.0 4.7 0.7 

Po miraton reforma të rëndësishme 29.8 33.9 21.3 14.4 0.4 0.1 

Po bën punë të lavdërueshme 53.5 21.1 20.9 3.4 0.2 0.8 

Po justifikon besimin e qytetarëve 57.8 13.5 19.5 7.5 0.2 1.6 

Është më profesional sesa ai më 
përpara 

40.2 25.6 17.7 10.1 6.0 0.4 

Nuk ka deputetë të korruptuar 64.3 20.5 7.2 3.9 1.1 3.1 

Nuk ka deputetë të inkriminuar 60.9 19.5 11.7 1.8 0.1 6.0 

Është transparent dhe i hapur 54.0 16.5 20.0 6.9 1.7 1.0 

Miraton akte pas konsultimeve publike 54.9 12.2 19.4 10.2 0.5 2.9 

Drejtohet në mënyrë të moderuar 47.5 23.9 16.0 8.8 0.0 3.7 

Ka rregulla etike dhe transparence 50.8 28.0 10.8 6.0 0.1 4.2 

Nuk përdor gjuhë diskriminues 50.5 23.8 10.7 11.9 1.1 1.9 

Nuk përdor gjuhë denigruese 55.6 34.8 4.1 3.5 1.3 0.7 

Respekton Kodin e Etikës 66.2 16.2 8.5 7.1 1.2 0.7 

Nuk ka raste të konfliktit të interesit 67.6 15.9 6.1 3.4 0.5 6.5 

 

 

Sa dakord ose jo dakord jeni me thëniet e mëposhtme për sa i përket grupeve 
parlamentare të parlamentit aktual: 
 

 Aspak 
dakord 

Jo 
dakord 

Neutral Dakord Plotësisht 
dakord 

Nuk e di 

Kanë rregulla etike dhe 
transparencë 

31.9 44.8 9.6 11.3 1.1 1.3 

Kanë demokraci të brendshme 40.0 43.7 3.0 11.0 0.8 1.6 

Nuk varen nga urdhrat e partisë 55.4 40.6 1.4 0.5 0.1 2.0 

Duhet të kenë buxhet e staf të 
pavarur 

10.6 21.3 12.4 20.1 30.0 5.7 

Duhet të kenë pavarësi nga partia 4.9 9.4 12.2 19.1 53.2 1.2 

Sa dakord ose jo dakord jeni me thëniet e mëposhtme për sa i përket deputetëve të 
parlamentit aktual: 
 

 Aspak 
dakord 

Jo 
dakord 

Neutral Dakord Plotësisht 
dakord 

Nuk e 
di 

Janë të trajnuar dhe të informuar mbi 
përgjegjësitë/detyrat e tyre 

29.0 31.9 9.6 26.7 1.4 1.3 

Janë të aftë të miratojnë ligje 30.1 31.8 9.1 25.6 0.1 3.2 

Aftësia e tyre për fjalime u rrit imazhin 
publik 

15.2 19.1 10.0 32.0 21.9 1.8 

E pranojnë dhe respektojnë kritikën dhe 
mendimin ndryshe 

33.0 39.8 20.8 4.1 1.1 1.2 

Respektojnë ligjet dhe rregulloren e 
Kuvendit 

29.4 30.6 27.2 6.3 4.0 2.6 

 
 

I njohin mirë ligjet që miratojnë 39.8 25.9 17.9 10.3 0.8 5.2 

Konsultohen me zgjedhësit për ligjet që 
votojnë 

50.5 32.1 10.6 6.4 0.4 0.0 

Votojnë gjithnjë sipas linjave politike 3.2 7.6 5.9 22.9 57.2 3.2 

Nuk mund të votojnë kundër partisë së 
tyre 

4.8 10.3 2.2 37.7 44.6 0.4 

 
Sipas mendimit tuaj kur duhet të japë dorëheqje deputeti? 
 

Rasti për dorëheqje % 

Kur blen vota në zgjedhje 84.0% 
Kur është nën hetim 81.8% 
Kur nuk justifikon dot pasurinë 78.9% 
Kur miraton ligje në konflikt interesi 78.7% 
Kur i sekuestrohet pasuria familjare 67.0% 
Kur akuzohet për skandale 65.2% 
Kur është në listën e zezë amerikane 42.7% 
Kur emërohet ministër 35.6% 
Kur ndryshon parti politike 20.8% 
Kur ka biznes privat 18.1% 
Kur mbush moshën e pensionit 15.6% 

 
 
 
Nëse ju pyesim mbi mendimin tuaj se kur duhet të penalizohet deputeti, sa dakord ose jo 
dakord jeni me secilin nga rastet e mëposhtme: 
 

 Aspak 
dakord 

Dakord Jo 
dakord 

Neutral Plotësisht 
dakord 

Nuk e 
di 

Kur fyen kolegët apo qytetarët 1.1 40.2 1.6 8.9 47.2 1.1 

Kur denigron kritikët 1.3 45.8 9.6 20.2 22.9 0.1 

Kur akuzon rivalët politikë 9.4 10.6 39.7 32.0 8.1 0.2 

Kur nuk mban premtimet 2.6 34.4 9.9 29.0 23.7 0.4 

Kur miraton ligje / akte antikushtetuese 2.0 26.8 0.8 2.5 64.9 2.9 

Kur miraton ligje / akte klienteliste 3.1 31.4 0.0 2.2 61.3 2.0 

Kur voton ligje/ akte që nuk i kupton 2.8 47.1 0.5 14.2 34.8 0.7 

Kur nuk njeh Kushtetutën dhe 
Rregulloren 

3.7 40.0 0.1 7.7 47.1 1.4 

Kur nuk respekton standardet e gjuhës 
shqipe 

1.9 30.2 7.7 23.7 36.1 0.4 

Kur përdor fjalë seksiste dhe 
diskriminuese 

0.7 31.2 3.9 8.7 54.0 1.6 

Kur përdor postin për të kryer punësime 2.9 26.1 5.7 4.6 57.4 3.4 

 
 
Sipas mendimit tuaj, cili prej aktiviteteve të renditura më poshtë, është më i rëndësishmi 
kur flasim për deputetët e parlamentit: 
 

Aktiviteti % 

Të kenë takime me zgjedhësit çdo javë 63.8 

Të kenë faqe informative interneti 51.0 

Të bëjnë publike CV e detajuar të tyre 73.4 

Të bëjnë publike çdo burim financimi 73.3 

Të bëjnë publike çdo vendimmarrje parlamentare 82.4 

Të bëjnë publike komunikimet e punës në telefon 12.4 

Të përdorin vetëm adresa emaili zyrtar 33.7 

Të kenë rrogë më të lartë mujore 16.5 

 
Sa dakord ose jo dakord jeni me thëniet e mëposhtme për sa i përket rasteve kur 
deputetët duhet të penalizohen financiarisht: 
 

 Dakord Jo 
dakord 

Neutral Plotësisht 
dakord 

Nuk e 
di 

Kur mungojnë në seanca plenare në 
parlament 

40.9 1.8 15.5 39.5 2.3 

Kur nuk mbajnë fjalime dhe as debatojnë 37.2 2.8 23.8 33.8 2.4 

Kur bëjnë deklarata të pavërteta 21.3 6.1 6.1 65.8 0.6 

 
A jeni dakord me pohimet se “Deputetët më të suksesshëm janë ata që”: 
 

 Jo Po Nuk e di Pa përgjigje 

Mbajnë shumë fjalime 43.0 49.6 5.5 1.9 

Inicojnë ligje 25.7 62.7 8.4 3.2 

Bëjnë interpelanca 33.3 50.5 11.9 4.3 

Bëjnë debate politike 30.2 62.6 4.6 2.6 

Rekomandojnë ndryshime ligjore 21.5 68.6 7.0 2.9 

Marrin pjesë në debate televizive 34.6 58.3 4.7 2.4 

Votojnë të gjitha ligjet 42.9 48.0 5.9 3.1 

Veprojnë si të pavarur 38.7 54.6 4.3 2.4 

Marrin pjesë rregullisht në mbledhje 22.6 69.2 5.3 3.0 

Respektojnë ligjin dhe rregulloren 17.3 75.9 4.3 2.5 

Japin llogari në elektorat 18.4 72.0 6.5 3.1 

Kanë mbështetjen e partisë së tij/saj 18.1 75.7 4.2 2.0 

Kanë përvojë në politikë 16.9 76.8 4.1 2.2 

Kanë marrë më shumë vota në zgjedhje 25.4 66.5 5.5 2.7 

Kanë mbështetje ndërkombëtare 22.3 68.5 6.4 2.8 

Pëlqehen nga media 36.4 52.0 8.1 3.4 

 
A jeni dakord me pohimet se “Sistemi aktual përfaqësues”: 
 

 Jo Po Nuk e di Pa 
përgjigje 

Zgjedh deputetin që ju do të donit 49.4 40.1 6.5 4.0 

Rrit konkurrencën midis kandidatëve për deputetë 28.0 58.4 9.8 3.8 

I jep vlerë meritokracisë dhe aftësisë 44.4 39.4 11.1 5.1 

I detyron deputetët të jenë transparentë 46.4 39.5 9.3 4.8 

I bën deputetët të varur nga donatorët elektoralë 32.4 48.5 13.4 5.8 

I bën deputetët të varur nga kryetari i partisë 24.6 63.2 7.3 4.9 

Lidh më shumë qytetarin me 
Kuvendin/vendimmarrjen 

49.2 35.3 10.1 5.4 

Siguron përfaqësim më të madh gjinor 34.1 51.2 10.0 4.8 

Mundëson hyrjen e të rinjve në politikë 33.2 55.5 6.6 4.7 

Na ka dhënë parlamentin që ne duam 58.9 29.6 5.6 5.8 

Ka prodhuar parlament më të mirë se i mëparshmi 47.9 36.3 7.0 8.7 

